
LE GOUVERNEMENT
DU GRAND-DUCHE DE LUXEMBOURG
Ministére de |la Sécurité intérieure

Antfert vum Har Henri Kox, Minister fir bannenzeg Sécherheet op d’parlamentaresch Fro
n° 7851 vum 31. Mderz 2023 vun der honorabeler Deputéierter Elisabeth Margue

De 26. Juli 2018 goufen 10 sougenannten “Automated Border Control” Guicheten (ABC-Gates)
um Flughafen a Betrib geholl, jeeweils 5 fir d’An-, respektiv d’Ausrees.

D’ABC-Gates kommen an de Gebrauch fir Passagéier:

o Déi sech mussen, gemiss Schengen Reegelwierk?, enger Grenzkontroll énnerzéien, also
déi Passagéier, déi de Schengenraum verloossen oder betrieden;

o Déi d’Nationalitéit vun engem Land hunn aus dem Schengenraum;

o Déiiwwert e biometresche Pass verfiigen. Den Acceés fir Identitéitskaarten ass blockéiert
ginn, well aktuell nach net all d’ldentitéitskaarten d’biometresch Donnéeén enthalen.
Gemadss engem europdeschen Reglement muss all Land bis den 3. August 2031 sénge
Bierger eng biometresch Identitéitskaart ausgestallt hunn?. Progressiv wéerten d’ABC-
Gates also fir d’ldentitéitskaarten opgemaach ginn.

e Déi volljareg sinn. Aus Grénn vum Jugendschutz an an Ofsprooch mam Parquet ass
zeréckbehale ginn, dass keng Kanner dierfen d’ABC-Gates notzen. Dat gétt am Ausland
majoritdr och esou gehandhaabt. D’ABC-Gate erlaabt zum Beispill net d’Verbindung
téschent engem Erwuessenen an engem Kand ze maachen. Dés Konditioun zitt mat sech,
dass bei Vakanzeflich ausserhalb vum Schengenraum (Agypten, Tunesien etc.) d’Familljen
d’ABC-Gates net kénnen notzen.

Den Undeel vun de Kaschte vun den ABC-Gates vum Staat beleeft sech effektiv op 1.256.193,41¢€.
Allerdéngs sinn dovun 924.368,75€ vum Internal Security Fund agefloss, duerch e Cofinancement
vun der europdescher Unioun. De Létzebuerger Staat huet deemno iwwert de Police-Budget just
nach 331.824,66€ baigesteiert.

Duerch folgend Grénn huet Létzebuerg momentan just begrenzte Méiglechkeete fir d’ABC-Gates
verstderkt ze notzen.

e BREXIT: Duerch de BREXIT ass et legal net méi méiglech, dass Passagéier mat britescher
Nationalitéit duerch d’ABC-Gates ginn. 2019 hunn nach 70.356 Passagéier mat britescher
Nationalitéit déi d’ABC-Gates konnte notzen.

! Notamment REGLEMENT (UE) 2016/399 DU PARLEMENT EUROPEEN ET DU CONSEIL du 9 mars
2016 concernant un code de I’'Union relatif au régime de franchissement des frontieres par les personnes
(code frontieres Schengen).

2 Réglement (UE) 2019/1157 du Parlement européen et du Conseil du 20 juin 2019 relatif au
renforcement de la sécurité des cartes d'identité des citoyens de I'Union et des documents de séjour
délivrés aux citoyens de I'Union et aux membres de leur famille exergant leur droit a la libre circulation.




e Entry/Exit System: D‘Europdesch Unioun huet sech e neien System ginn fir d’Entréeén an
d’Sortien vun Dréttstaatler an de Schengenraum z’erfaassen3. Déi informatesch
Entwécklung vum Zentralsystem a vun der nationaler Komponent sinn am Gaang.
Viraussiichtlech waert den EES 2024 an Betrib goen. Wann dat bis den Fall ass, da kénnen
Dréttstaatler bei hirer 2. Arees an de Schengenraum d’ABC-Gates benotzen. Doduerch
waderten d’ABC-Gates erém bedeitend méi benotzt ginn, notamment vun de britesche
Passagéieren.

e Advanced Passenger Information (API1)#: Fir all Extra-Schengen Vol gesinn d’Polizisten um
Flughafen am Viraus verschidden Informatiounen iwwert d’Passagéier, dovun och
d’Nationalitéit. Wann op engem Fluch wéineg Passagéier sinn, déi susceptibel si fir duerch
den ABC-Gate ze goen, da gétt dovun ofgesinn fir dés z’aktivéieren an et gétt en
zousatzleche manuelle Guichet opgemaach. Dat selwecht gelt wann d’Poliziste mierken
dass vill Vakanzeflich erausginn. Doduerch dass vill Familljen dobai sinn, huet et da keen
Wadert d’ABC-Gates opzemaachen.

o Waéi all technesch Ariichtung mussen d’ABC-Gates regelméisseg enger Revisioun, enger
Reparatur oder engem Update énnerzu ginn. Wouduerch se da musse zou gemaach ginn.

e D’Fluchhafenpolice (Unité de Police a I’Aéroport) gétt bis 2025 mat 15 weidere Poliziste
verstderkt. Doduerch waert et machbar si fir méi Guicheten opzemaachen a parallel och
d’ABC-Gates ze besetzen.

e Wou d’ABC-Gates agefouert goufen, sinn “Assistenten” vum Fluchhafebedreiwer agesat
gi fir d’Passagéier ze sensibiliséieren an z'énnerstétzen. Domat si gutt Erfarungen
gemaach ginn, an esou Aktioune kéinten an Zukunft eventuell widderholl ginn.

Létzebuerg, den 2. Mai 2023
Den Minister fir bannenzeg Sécherheet

(s.) Henri KOX

3 REGLEMENT (UE) 2017/2226 DU PARLEMENT EUROPEEN ET DU CONSEIL du 30 novembre 2017
portant création d’'un systéme d’entrée/de sortie (EES) pour enregistrer les données relatives aux
entrées, aux sorties et aux refus d’entrée concernant les ressortissants de pays tiers qui franchissent les
frontiéres extérieures des Etats membres et portant détermination des conditions d’accés a 'EES & des
fins répressives, et modifiant la convention d’application de I'accord de Schengen et les reglements (CE)
no 767/2008 et (UE) no 1077/2011

“*DIRECTIVE 2004/82/CE DU CONSEIL du 29 avril 2004 concernant l'obligation pour les transporteurs
de communiquer les données relatives aux passagers, emgesaat an nationalt Recht duerch : Loi du 29
ao(t 2008 portant sur la libre circulation et 'immigration.

